"Ягез әле, кызлар" бәйгесе
“Әниләр бәйрәме” җыры (Мухаметшина Ләйлә)

1 нче алып баручы.
Кем дөньяга кеше бүләк итә,
Ә кешегә якты дөньяны?

Тойгыларны кояш кебек кайнар,

Эретерлек гранит кыяны?

Кем күңелле тулган айдай серле,

Язлар сыман назлы, ягымлы?

Шатлыкларын башкаларга бүлеп,

Кайгыларга түзем, сабырлы?

Кем елмая җәйге таң аткандай,

Балкып китә шундук тирә-як?

Нәфислеге гөлләр сокланырлык,

Көләчлеккә аңа тиңнәр юк?
Кем куллары өйне, җирне ямьли,
Изгелеге үлчәү тапкырсыз?

Ул, әлбәттә, яшәү чыганагы,

Тормыш яме - Әнкәй, хатын – кыз!
2 нче а.б. Хәерле көн, хөрмәтле әниләребез, укытучылар, укучылар! Якынлашып килүче бәйрәмебез белән сезне кайнар котлыйбыз. Яз сулышы гаиләгезгә муллык, күңелләрегезгә сабырлык, тәнегезгә саулык алып килсен. Ходай сезне үз рәхим-шәфкатеннән ташламасын, теләкләрегезне тормышка ашырырга ярдәм итсен, өстәлләрегез мул, аш-суларыгыз тәмле, көннәрегез ямьле булсын.
Җыр:  “Әнием, җаным син”  җыры

1 нче а.б.
Бөтен дөнья бәйрәм белән тулы

Бөтен дөнья якты нур гына

Йөрәкләрдә, җырда, урамнарда,

Бәйрәм ташый, бәйрәм ургыла.

Йөрәкләрдә бәйрәм,

Бәйрәмнең дә,

Иң бөеге һәм иң кыйммәте

Шатлыкларны тотып тыеп булмый

Бәйрәм килә дөнья иңләтеп.

Язның беренче бәйрәмен

8 Март диләр

Бәйрәмегез котлы булсын,

Кызлар, апа, әниләр!

2 нче а.б.
Карлар каплый әле кыр юлларын

Әмма вакыт язга әйләнде

Бәйрәм белән сине, Кыз туганым

Котлы булсын дөнья бәйрәме
Ямь өстәсен бәйрәмеңә  тагын

Бар яктылык көнгә әйләнеп
Тормыш, назлы, гүзәл Кыз туганым

Котлы булсын язгы бәйрәмең.

Ә хәзер сүзне бәйрәм белән котлау өчен мәктәбебез директоры Алсу Фарил кызына бирәбез.

    1 нче а.б.   Кадерле дуслар! Без бүген иң яраткан бәйрәмебез – 8 Март  халыкара хатын – кызлар  көненә багышланган "Ягез, әле, кызлар!" бәйгесенә җыелдык. Бу ярышта  ике команда катнаша. Әйдәгез, хөрмәтле дуслар, көчле алкышлар астында кызларыбызны бирегә чакырыйк. Рәхим итегез, кызлар! 
Хәзер дуслар, көч сынашыйк,

Батырлар алга чыксын.

Һәр  команда уенда осталыгын.

Зирәклеген, тапкырлыгын,

Булганлыгын күрсәтә алсын.

  Һәр уен танышудан башлана. Хәзер командалар үзләренең  исем, девиз, җырлары белән таныштырырга әзерләнәләр.
2 нче а.б. Ярыш булгач хөкемдарларсыз булмый. Җюрига иң гаделләрне генә сайлыйк әле. 
Бүгенге ярышта хөкем карарын чыгаручылар:

 Минннебаев Рафиль Хөрмәтулла улы

 Сәфәров Рубис Идрис улы

 Гыйззәтуллин Булат, 11 нче сыйныф укучысы
 Бер әти-әни
Хөрмәтле хөкемдарлар урыннарыгызга рәхим итегез. 

      Жюри 5 баллы система буенча кызларның хезмәтен бәяли. Аларның төгәллегенә, һәр ярышның сыйфатына, кызларның җитезлегенә, зирәклегенә игътибар итә.

       1 нче бәйге . Командаларның исем,  девиз, җырларын тәкъдим итүләре.

 2 нче а.б. Татар кешесе кунакка һәрвакыт күчтәнәч белән йөри. Кызларның да күчтәнәчләре бар. Хәзер һәр команда үзенең күчтәнәченең исемен әйтеп, ничек ясалуы турында сөйләп китәр. Рәхим итегез, кызлар. (2 нче бәйге – 

командаларның бер-берсенә әзерләп килгән бүләкләрен тапшырулары.)
      1 нче а.б.      "Ягез әле, кызлар!" бәйгесе күңел ачу гына түгел, ә шушы тамаша аша, татар халкының йөзек кашы, намуслы киләчәге булган кызларыбызның милли йөзен саклап калу, халкыбызның асыл сыйфатларын күрсәтү максаты белән үткәрелә. Ә бигрәк тә бүгенге тамаша безнең кызларыбызның уңганлыгын, сөйкемлеген, күркәмлеген, гүзәллеген, ныклыгын  һәм башка сыйфатларын ачык күрсәтер. 
2 нче а. б. Татар җыры ... 
Ерак тарихлардан

Алып килә халык хәтерен.

Оялчан  ул, инсаф, ягымлы ул –

Үзе салмак, үзе әкерен.
Шул җыр белән сәфәр чыгып,

Тарих үрләреннән килгәнбез,

Татар җырын җырлап таралганбыз,

Татар җырын җырлап җиңгәнбез.

Мин хәзер дә, үзәк өзелгәндә,

Җырлар канатында тирбәләм;

Кайгы килеп, башым иелсә дә,

Сөенсәм дә - җырлап җибәрәм.
3 нче бәйге: "Җырым сезгә багышлана..." 

 Әниләргә багышланган җырларны чираттан 1 куплетын җырларга.

( Командалар туктап калгач, сүзне хөкемдарларга бирү )

        1 нче а.б. Әни, әнием, әнкәем – иң якын кешебезгә, яклаучыбызга, саклаучыбызга, әкиятчебезгә, пешекчебезгә, йортыбызның терәге булган кешебезгә без әнә шулай дәшәбез.

          Статистиклар санавынча, 4 кешелек гаилә караучы әни уртача ел эчендә 18 мең чәнечке, пычак, кашык, 13 мең тәлинкә, 8 мең чашка юа икән.

Ә шул савыт-сабаның авырлыгы, кухнядан аш өстәленә кадәр ташыганда, елына 5 тоннага җитә икән.

        Әле сез беләсезме икән, әниләр ел буенча уртача өйдә һәм кибетләрдә йөргәндә 2 мең километр юл үтә икән.

      Кыскасы әни, әни инде ул. Ул бит әле шуның өстенә серле дә, кабатланмас та, сөйкемле дә - хатын-кыз!

Жир шарының ак бәхете өчен

Яратылган жәүһәр, алтын сез.

Кешелекнең иң зур зиннәте – сез,

Яшәү мәгънәсе дә хатын-кыз.
4 нче бәйге: Әниләргә багышланган котлау сүзләре әйтергә.
Бию.
 2 нче а. б. Кызларыбызның чәчләре матур итеп таралган, җыелган. Алар башкаларга зәвыклы итеп прическа ясый беләләрме икән? Чиратта "Матурлык дөньясы” бәйгесе. Килешле, матур прическа ясау һәм аңа исем бирү. 
Кызлар чәчләрне матурлаганда сүзне командаларны яклап чыгыш ясаучы егетләргә бирәбез. Рәхим итегез!
1 нче а.б. Әфәрин, кызлар! Булдырдыгыз.

Тагын бер кат һәммәгезгә

Чын күңелдән зур рәхмәт

Сигезенче мартны котлап 

Җырыбыз булсын бүләк. 

Командаларны 11 нче сыйныф  егетләре  “Матур кызлар” исемле җыр белән сәламли.

2 нче а.б. Татар халкы борын-борыннан бик кунакчыл. Ул кунакларны еш җыю белән бергә, үзе дә кунакка йөрешә, аның табыны мул, ризыклар күптөрле була. Хәзер кызларыбыз кунак өстәле әзерләү осталыкларын күрсәтерләр.

Чираттагы  бәйге “ Салфетка төрү” дип атала.

1 нче а.б. Кызлар салфетка төргән арада командаларны яклаучы әниләргә сүз бирәбез.

1 нче команданы яклап номер 

2 нче команданы яклап номер.

 2 нче а. б. Кызларыбызга безнең күңелне ачканнары, ял иттергәннәре өчен рәхмәт белдерәбез, аларга укуларында уңышлар, сәламәтлек, шатлык һәм бәхет телибез.
Күзләреңнең каралыгын

Шомыртлардан алдың мәллә?

Су буенда гына үскән

Зифа талдай синең гәүдәң.
Үкчәләрең җырын тыңлап,

Хыялларга бирелеп китәм.

Әй ,син, горур татар кызы,

Кем бар тагын синдәй бүтән?- дип язган бит шагыйрь дә  безнең  кызлар турында.

Уен нәтиҗәләре белән таныштыру өчен сүзне жюрига бирәбез. Кызларыбызның кайсысы уңганнардан да уңганрак, зирәкләрдән дә зирәкрәк  икән. 

Җыр Энҗе
Рәхмәт яусын безнең әнкәйләргә
Аларгадыр бөтен авырлык.
Әнкәйләргә якты йолдызлардан,
Я кояштан һәйкәл салырлык.

Җан җылысын тоя күңелебез,
Әнкәй көчен тоя кулыбыз.
Үпкәләмәсеннәр!
Әнкәйләргә гел изгелек кенә кылыгыз!

Сезгә булган безнең хөрмәтебез
Урын алсын йөрәк түрендә!
Шатлык һәм куаныч, зур бәхетләр
Юлдаш булсын сезгә гомергә.

Гомер юлларыгыз озын булсын,
Тигез тормыш аны бизәсен!
Яшәү дәвере якты көннәр бирсен,
Авырлыклар мәңге килмәсен.


